
Foreldraviðtöl,
skipulagsdagur og vetrarfrí

Framundan eru annaskil í skólanum. 23. febrúar
er foreldraviðtalsdagur. 26. og 27. febrúar er
vetrarfrísdagar þar sem allir, bæði nemendur og
starfsmenn verða í orlofi. 
 Á foreldraviðtalsvikunni koma allir nemendur
með foreldrum sínum í viðtal. Ef foreldrar vilja
nota tækifærið og taka langt helgarfrí, eða að
þessi dagur hentar ekki til að mæta í viðtal þá
bjóða umsjónarkennarar foreldrum að koma líka
dagana á undan.

       Í viðtölunum eru foreldrar beðnir um að taka
foreldrakönnun þar sem spurt er um vetrarfrí,
seinkun skólabyrjunar og takmörkun
farsímanotkunar hjá nemendum í skólanum. 

FRÉTTABRÉF

Vetrarfrí

Varðandi spurningu um vetrarfrí þá erum
við að skoða hvort almennur vilji sé fyrir því
að halda úti vetrarfríum.  
Fyrsta vetrarfríið var í skólanum 2017-
2018 í febrúar síðan þá hafa vetrar- og
vorfrí verið inni í skóladagatali okkar. Nú er
komin 6 ára reynsla ára vetrarfrí og því
tilvalið að spyrja um það.  Við þurfum samt
að gera okkur grein fyrir því að þá hættir
skólinn fyrr á vorin eða byrjar seinna á
haustin. Því skóladagar í grunnskóla eru
180 dagar á ári. 



Takmarka notkun síma á
skólatíma
Mikið hefur verið rætt um að ,,banna“ síma í Grunnskólanum ekki bara á Hornafirði heldur um
allan heim, þar sem notkun samskiptaforrita sýnir mælanleg áhrif á líðan nemenda. Í
Grunnskóla Hornafjarðar viljum við taka samtalið með nemendum og foreldrum um það hvað
þau vilja gera. Ekki er nóg að ,,banna“ síma það þarf að vera samstaða um það meðal foreldra
og nemenda. Í reglum Grunnskóla Hornafjarðar er bannað að vera með síma í kennslu nema
með sérstöku leyfi kennara reglur um farsímanotkun er að finna í handbók skólans. Nemendum
ber að setja síma í svokölluð hólf á meðan tímanum. Stundum er það ekki nóg þegar
nemandinn er líka með snjallúr sem truflar? Niðurstaða úr nemendakönnun Skólapúlsins í
haust kom fram að nemendur okkar nota símana meira en annarsstaðar á landinu. Niðurstöður
íslensku æskulýðsrannsóknarinnar sem lögð er fyrir alla grunnskólanemendur á Íslandi kemur
fram að nemendur eru að lenda í óæskilegu áreiti í gegnum samskiptaforritin.  

Hver svo sem niðurstaðan verður í skoðankönnun meðal foreldra þá er ætlunin að virða hana
en boð og bönn hafa aldrei skilað árangri, því er betra að taka um þetta samtalið skólinn á erfitt
með að framfylgja ,,banni“ ef leyfið kemur frá heimilinu.  

Unglingadeildin ætlar að halda fund þar sem nemendur og foreldrar eru þátttakendur. Þar
verður  rædd símanotkun nemenda á skólatíma. Hvernig við getum í sameiningu takmarkað
hana. 



Við höfum áður fari í skoðanakönnun meðal foreldra um seinkun skólabyrjunar. Þá var ákveðið að
endurskoða þá ákvörðun eftir það þá lágu ekki þessar rannsóknir fyrir sem nú hefur verið farið í með
svefntíma unglinga. Hér fyrir neðan er rætt um seinkun skólabyrjunar og hverju hún hefur skilað.
https://reykjavik.is/frettir/skolabyrjun-seinkad-i-von-um-baettan-svefn-barna 

Í unglingadeildinni eru nemendur oft þreyttir á morgnana. En því finnum við fyrir hér í skólanum. Erfitt
getur verið að hefja námið þegar við erum lúin og þreytt. Allt er þetta samspil milli heimila og skólans. 

Verði svo að við förum út í seinkun á skólabyrjun þá verður skólinn samt sem áður opinn frá kl. 7:50.
Nemendur gætu átt kost á hafragraut á morgnana eða þeir sem það vilja. Ef vilji er fyrir því. 
Yngri nemendur færu í frístund þar til skóli hefst en unglingar sem áfram vilja mæta kl. 8:00 geta nýtt
tímann í að undirbúa sig fyrir daginn. Ekki er komin endanleg útfærsla á þessu þar sem vinna við þetta
hefst um leið og niðurstöður koma. Þá verður farið í samstarf við íþróttahreyfinguna og aðra þá sem
koma að tíma nemenda okkar eftir kennsludaginn. 

SEINKUN SKÓLABYRJUNAR

Öskudagurinn
Í skólann mættu fjölbreyttar fígúrur og persónuleikar hæfileikakeppni

var haldin og slegnir voru boltar úr kössum. 

